დანართი
ინფორმაცია (ანგარიში) სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის მიერ კომპეტენციის ფარგლებში საქართველოს სამთავრობო პროგრამის (,,თავისუფლება, სწრაფი განვითარება, კეთილდღეობა“) შესრულების მიმდინარეობის შესახებ
(2016-2017)
1. დემოკრატიული განვითარება
1.1. ადამიანის უფლებათა დაცვა, დემოკრატიული მმართველობა და კანონის უზენაესობა

ქალთა მიმართ ძალადობა, ოჯახში ძალადობა, ადამიანით ვაჭრობა (ტრეფიკინგი)
სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი (შემდგომში – სახელმწიფო ფონდი) შეიქმნა 2006 წელს, "ადამიანით ვაჭრობის (ტრეფიკინგის) წინააღმდეგ ბრძოლის შესახებ" საქართველოს კანონის საფუძველზე, ტრეფიკინგის მსხვერპლთა დაცვის, დახმარების და რეაბილიტაციის მიზნით. ფონდი შექმნილია სახელმწიფო ქონების საფუძველზე და მის სახელმწიფო კონტროლს ახორციელებს საქართველოს შრომის, ჯანმრთელობისა და სოციალური დაცვის სამინისტრო.
2009 წლიდან სახელმწიფო ფონდის საქმიანობას ემატება ოჯახში ძალადობის მსხვერპლთა დახმარება და ინტერესების დაცვა. 
2013 წლის 1 იანვრიდან, სახელმწიფო ზრუნვის სააგენტოს რეორგანიზაციის (სახელმწიფო ფონდთან მიერთება) შემდეგ, სახელმწიფო ფონდის ფუნქციები და უფლებამოსილებები კიდევ უფრო გამრავალფეროვნდა.
[bookmark: _GoBack]„ქალთა მიმართ ძალადობისა და ოჯახში ძალადობის პრევენციისა და აღკვეთის შესახებ“ ევროპის საბჭოს 2011 წლის 11 მაისის კონვენციის რატიფიკაციასთან დაკავშირებით, რაც ითვალისწინებდა კონვენციის დებულებებთან ეროვნული კანონმდებლობის ჰარმონიზაციას, 2017 წლის გაზაფხულზე მთელ რიგ საკანონმდებლო აქტებში განხორციელდა შესაბამისი ცვლილებები, მათ შორის ცვლილებები შევიდა „ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ“ საქართველოს კანონშიც. კერძოდ: გაფართოვდა კანონის მოქმედების სფერო და დღეის მდგომარეობით იგი მოიცავს არამარტო ოჯახის ფარგლებს, არამედ, ზოგადად, ქალის მიმართ გამოვლენილ ძალადობასაც.  აღნიშნული ცვლილებების საფუძველზე ფონდის დებულებაშიც (დამტკიცებული 2014 წლის 13 თებერვლის #146 დადგენილებით) შევიდა ცვლილებები და დაემატა ქალთა მიმართ ძალადობის მსხვერპლთა დაცვისა და დახმარების კომპონენტი. ფონდის ფარგლებში მოქმედი თავშესაფრებისა და კრიზისული ცენტრის შინაგანაწესებში განხორციელდა შესაბამისი ცვლილებები. 

2017 წლის ივლისიდან ფონდი ადამიანით ვაჭრობის (ტრეფიკინგის), ქალთა მიმართ ძალადობის ან/და ოჯახში ძალადობის და სექსუალური ხასიათის ძალადობის მსხვერპლებს/დაზარალებულებს/სავარაუდო მსხვერპლებს და მათზე დამოკიდებულ პირებს უზრუნველყოფს შემდეგი მომსახურებებით:
· ფსიქოლოგიურ–სოციალური რეაბილიტაციით/დახმარებით;
· სამედიცინო მომსახურების ორგანიზებით/მიღებით;
· სამართლებრივი მომსახურებით (მათ შორის სასამართლო და სამართალდამცავ ორგანოებში წარმომდაგენლობით);
· თავშესაფრის ან კრიზისული ცენტრის მომსახურებით;
· საჭიროების შემთხვევაში, თარჯიმნის მომსახურებით;
· საჭიროების შემთხვევაში, სხვა მომსახურებით.

2016 წლამდე ფონდის ფარგლებში ფუნქციონირებდა 4 თავშესაფარი: თბილისში, ბათუმში, გორსა და ქუთაისში. 2016 წლის აპრილში გაიხსნა ახალი თავშესაფარი კახეთის რეგიონში. ასევე, 2016 წლის სექტმბერში გაიხსნა პირველი სახელმწიფო კრიზისული ცენტრი ოჯახში ძალადობის მსხვერპლთათვის. ამჟამად სულ 5 თავშესაფარი მოქმედებს ფონდის ფარგლებში, სადაც 2017 წლის ივლისიდან, გარდა ოჯახში ძალადობის და ადამიანით ვაჭრობის (ტრეფიკინგის) მსხვერპლი/დაზარალებულისა, მომსახურების მიღება შეუძლიათ ქალთა მიმართ ძალადობის და სექსუალური ხასიათის ძალადობის მსხვერპლებს/დაზარალებულებს/სავარაუდო მსხვერპლებს და მათზე დამოკიდებულ პირებს.
ფონდის ფარგლებში მოქმედი თავშესაფრებისა და კრიზისული ცენტრის მომსახურებები ხელმისაწვდომია ძალადობის მსხვერპლთათვის/დაზარალებულთათვის განურჩევლად  რასის, კანის ფერის, ენის, სქესის, ასაკის, მოქალაქეობის, წარმოშობის, დაბადების ადგილის, საცხოვრებელი ადგილის, ქონებრივი ან წოდებრივი მდგომარეობის, რელიგიის ან რწმენის, ეროვნული, ეთნიკური ან სოციალური კუთვნილების, პროფესიის, ოჯახური მდგომარეობის, ჯანმრთელობის მდგომარეობის, შეზღუდული შესაძლებლობის, სექსუალური ორიენტაციის, გენდერული იდენტობისა და გამოხატვის, პოლიტიკური ან სხვა შეხედულების ან სხვა ნიშნის მიუხედავად.

ქალთა მიმართ ძალადობის, ოჯახში ძალადობის, სექსუალური ხასიათის ძალადობის  მსხვერპლთათვის/დაზარალებულთათვის ასევე სავარაუდო მსხვერპლთათვის  განკუთვნილი მომსახურებების გაუმჯობესების და რეგიონებში მცხოვრები მოსახლეობის ხელმისაწვდომობის გაზრდის მიზნით, იგეგმება დამატებით 3 კრიზისული ცენტრის  გახსნა რეგიონებში, რისთვისაც  მოლაპარაკებები (საჭირო ფართის გამოყოფასთან დაკავშირებით) მიმდინარეობს ადგილობრივი თვითმმართველობების (მუნიციპალიტეტი, მერია) წარმომადგენლებთან. 
· მოსახლეობის ცნობიერების ამაღლების ღონისძიებები/საინფორმაციო შეხვედრები:
2016 წელს, სახელმწიფო ფონდის ორგანიზებით, ფონდის პროექტის -"საქართველოში ოჯახში ძალადობის შემცირება" (დაფინანსებული USAID-ის მიერ) -ფარგლებში გაიმართა 30 საინფორმაციო შეხვედრა ოჯახში ძალადობის საკითხებზე, მათ შორის პრევენციულ ღონისძიებებსა და ფონდის მომსახურებებზე სხვადასხვა სამიზნე ჯგუფის წარმომადგენლებთან (მოსწავლეები, უმაღლესი სასწავლებლების სტუდენტები, ეთნიკური უმცირესობის წარმომადგენლები, იძულებით გადაადგილებული პირები, სოფლად მცხოვრები მოსახლეობა) თბილისსა და საქართველოს სხვადასხვა რეგიონში, დამსწრეთა რაოდენობა 800.
2016 წელს ფონდის ორგანიზებით თბილისსა და რეგიონებში გაიმართა 30 საინფორმაციო შეხვედრა სხვადასხვა სამიზნე ჯგუფებთან (მოსწავლეები, უმაღლესი სასწავლებლის სტუდენტები, ეთნიკური უმცირესობის წარმომადგენლები, იძულებით გადაადგილებული პირები, სოფლად მცხოვრები მოსახლეობა) შემდეგ თემატიკაზე: ტრეფიკინგი, კანონმდებლობა ტრეფიკინგის შესახებ, ფონდის მომსახურებები, პრევენციის საკითხები. დამსწრეთა რაოდენობა-945.

2017 წელს (1 აგვისტოს მდგომარეობით), სახელმწიფო ფონდის ორგანიზებით, ფონდის პროექტის -"საქართველოში ოჯახში ძალადობის შემცირება" (დაფინანსებული USAID-ის მიერ) -ფარგლებში 8 საინფორმაციო შეხვედრა გაიმართა ოჯახში ძალადობის საკითხებზე, მათ შორის პრევენციულ ღონისძიებებსა და ფონდის მომსახურებებზე სხვადასხვა სამიზნე ჯგუფის წარმომადგენელთათვის (მოსწავლეები, უმაღლესი სასწავლებლების სტუდენტები, ეთნიკური უმცირესობის წარმომადგენლები)  თბილისსა და საქართველოს სხვადასხვა რეგიონში, დამსწრეთა რაოდენობა 240. 
2017 წელს (1 აგვისტოს მდგომარეობით) ფონდის ორგანიზებით თბილისსა და რეგიონებში გაიმართა 10 საინფორმაციო შეხვედრა სხვადასხვა სამიზნე ჯგუფებთან (მოსწავლეები, უმაღლესი სასწავლებლის სტუდენტები, იძულებით გადაადგილებული პირები) შემდეგ თემატიკაზე: ტრეფიკინგი, კანონმდებლობა ტრეფიკინგის შესახებ, ფონდის მომსახურებები, პრევენციის საკითხები. დამსწრეთა რაოდენობა-285.
საინფორმაციო შეხვედრების დროს ვრცელდება ოჯახში ძალადობის საკითხებზე 4–ენოვანი (ქართულ, სომხურ, აზერბაიჯანულ, რუსული ენებზე) საინფორმაციო ბროშურები, მაისურები, ჩანთები (ცხელი ხაზის ნომრის (116 006) გამოსახულებით), ხოლო ადამიანით ვაჭრობის (ტრეფიკინგის) საკითხებზე - 6–ენოვანი (ქართულ, ინგლისურ, სომხურ, აზერბაიჯანულ, რუსულ, თურქულ, ენებზე) საინფორმაციო ბროშურები, მაისურები, ჩანთები, ბლოკნოტები, one-pager-ები (ცხელი ხაზის ნომრის (116 006) გამოსახულებით) და ხდება პირისპირ კომუნიკაცია/კონსულტაციები სამიზნე ჯგუფებთან.
2017 წლის თებერვლიდან, ფონდის ფარგლებში მოქმედ ცხელ ხაზზე - 116006 -  კონსულტაციის მიღება, გარდა ოჯახში ძალადობის საკითხებისა, ასევე შესაძლებელია ადამიანით ვაჭრობის (ტრეფიკინგის) და სექსუალური ძალადობის საკითხებზეც. ხოლო პირველი მარტიდან ცხელი ხაზის ხელმისაწვდომობა, ქართული ენის გარდა, უზრუნველყოფილია დამატებით 7 უცხოურ ენაზე (ინგლისურ, რუსულ, თურქულ, აზერბაიჯანულ, სომხურ, არაბულ და სპარსულ ენებზე).

· ფონდის თანამშრომელთა კვალიფიკაციის ამაღლების ღონისძიებები/ტრენინგები:
2016 წელს ფონდის თანამშრომლების კვალიფიკაციის ამაღლების მიზნით ჩატარდა 6 ტრენინგი (დამსწრეთა რაოდენობა-141) შემდეგ თემებზე:
· ,,საკანონმდებლო სიახლეები ტრეფიკინგისა და ოჯახში ძალადობის საკითხებზე“ (ცხელი ხაზის ოპერატორებისათვის);
· ,,ბავშვის განვითარების ეტაპები, რთული ქცევა, ძალადობის ფორმირება და სტრესის მართვა“ (გაეროს ბავშვთა ფონდის მხარდაჭერით); 
· ,,ოჯახში ძალადობის აღკვეთა, ოჯახში ძალადობის მსხვერპლთა/დაზარალებულთა დაცვა და დახმარება, თავშესაფრის ადმინისტრირება“ (პროექტის ,,ოჯახში ძალადობისა და სექსუალური ძალადობის პრევენცია“ ფარგლებში, გაეროს ქალთა ორგანიზაცია (UNWOMEN) მხარდაჭერით; 
· ,,ოჯახში ძალადობა და სოციალური მუშაობა“ (სოციალური მუშაკებისათვის, პროექტის ,,საქართველოში ოჯახში ძალადობის შემცირება“ ფარგლებში (დამფინანსებელი USAID);
· ,,სქესი, გენდერი, ორიენტაცია“ სექსუალურ ორიენტაციასა და გენდერულ იდენტობასთან დაკავშირებულ საკითხებზე (,,ქალთა ინიციატივების მხარდამჭერი ჯგუფის“ (WISG) მხარდაჭერით);
· ,,სექსუალური ძალადობის მსხვერპლთა დახმარების საკითხები“ (პროექტის ,,ოჯახში ძალადობისა და სექსუალური ძალადობის პრევენცია“ ფარგლებში); 
·  ,,ბავშვთა ტრეფიკინგი და არასრულწლოვანი მსხვერპლების სერვისებით უზრუნველყოფა-მაგალითები და გამოცდილება“. (მიგრაციის პოლიტიკის განვითარების საერთაშორისო ცენტრის (ICMPD) მხარდაჭერით).
2017 წელს (1 აგვისტოს მდგომარეობით) ფონდის თანამშრომლების კვალიფიკაციის ამაღლების მიზნით ჩატარდა 3 ტრენინგი (დამსწრეთა რაოდენობა-118) შემდეგ თემებზე:
· ,,ოჯახში ძალადობის, ტრეფიკინგისა და სექსუალური ძალადობის საკითხებზე ცხელ ხაზზე შემოსული ზარების ყოველდღიური აღრიცხვის ჟურნალებისა და შემოსული ზარების წლიური სტატისტიკის ფორმების წარმოება“, ,,საკანონმდებლო სიახლეები ოჯახში ძალადობის, ტრეფიკინგისა და სექსუალური ძალადობის საკითხებზე“ (კრიზისული ცენტრის ცხელი ხაზის ოპერატორებისათვის);
· ,,საგანმანათლებლო მუშაობის სპეციფიკა რეპროდუქციული ჯანმრთელობისა და ოჯახის დაგეგმვის საკითხები“ (ორგანიზატორი: საინფორმაციო-სამედიცინო ფსიქოლოგიური ცენტრი ,,თანადგომა“, შვედური ორგანიზაცია RFSU მხარდაჭერით);
· ,,ქალთა მიმართ ძალადობისა და სექსუალური ძალადობის მსხვერპლთა მომსახურებები“ (პროექტის ,,ოჯახში ძალადობისა და სექსუალური ძალადობის პრევენცია“ ფარგლებში).

